
O emprego crecente por parte dos agricultores
de semente hibrida de tomate co fin de
incrementar os rendementos e a uniformidade
esta conducindo ao abandono dos cultivares
tradicionais e 4 perda paulatina da diversidade
xenética.

O obxectivo deste traballo foi iniciar un proxecto
de recuperacién de variedades tradicionais de
tomate que, lonxe de estar enfocadas & producion
comercial a gran escala, puidesen ter valor para
mercados locais ou cultivos ecoléxicos onde ten
prioridade a calidade fronte & cantidade.

A folla de ruta que os investigadores empregaron
para abordar este traballo consistiu en recoller
variedades tradicionais de diferente procedencia
xeografica, avaliar estes cultivares, multiplicalos,
conservalos e identificar aqueles candidatos
que merecesen ser mellorados ou ser o foco de
futuros traballos.

Nesta avaliacion participaron catro centros
de investigacién (Centro de Investigacions
Agrarias de Mabegondo, Escola de Formacion
e Experimentacion Agraria de Guisamo,
Cooperativa Agraria Melisanto e Estaciéon
Experimental Agricola Baixo Mino). Para cada
variedade ensaiada utilizaronse 12 plantas cun
marco de plantacion de 0,5 x 1 m (2 plantas/
mz). Aplicaronse todos os coidados necesarios
para un desenvolvemento 6ptimo das plantas
(enrodrigamento a unha guia, fertirrigacions e
tratamentos fitosanitarios).

Avalidronse un total de 13 cultivares tradicionais
en cada un dos centros participantes:

- José Luis, Avoa de Osedo, Negro Ecoldxico,
Taller Lubre, Negro de Santiago,
Convento, Pili Sanfiz e Apementado, con
orixe na Coruna;

- Monforte Grande, Monforte Pequeno e
Amadeo Monforte, con orixe en Lugo;

- Olimpia Ourense, con orixe en Ourense; e

- J. A. Amarante, de orixe portuguesa.

Realizaronse os seguintes tipos de avaliacions:

- Avaliacion morfoldxica: medironse os
seguintes descritores, recomendados polo
International Plant Genetic Resources Institute
(IPGRI), sobre 10 froitos por campo e cultivar:
peso, didmetro, cor do froito maduro, forma do
froito, forma do dpice, forma da cicatriz pistilar
e corte transversal.

- Avaliacion agronémica: sobre 4 plantas
centrais, medironse: producion e distribucion
de calibres.

- Avaliacién fisicoquimica: sobre 10 froitos
por campo e cultivar, avaliouse: pH, °Brix,
acidez, dureza, zumarencia e relacion acidez/
°Brix.

Resultado da avaliacion morfoloxica

Observouse unha gran variabilidade nos pesos
dos froitos. Os menores pesos e diametros
observaronse nos cultivares Negro Ecoloxico e
Negro de Santiago (59 mm/119 g e 60 mm/132
g, respectivamente), mentres que, no extremo
oposto, o maior didmetro e peso foi para
Olimpia Ourense (102 mm/438 g). (Mais tarde
descubririase que Negro Ecoldxico e Negro de
Santiago son o mesmo cultivar).

A forma dos froitos permitiu a stia clasificacién
en catro categorias: lixeiramente achatados,
achatados, cordiformes e trapezoidais. Os
cultivares Apementado e Monforte Pequeno

destacaron pola sda forma cordiforme, mentres
que os froitos de Pili Sanfiz tinan forma
trapezoidal.

En canto & cor, predominou a vermella e a rosada,
coa excepcion de Negro Ecoloxico e Negro de
Santiago, de cor vermella-verdosa.

A forma do apice dos froitos foi maioritariamente
aplanada, coas excepcidéns de Apementado e
Monforte Pequeno, de apice puntiagudo, e de
Pili Sanfiz, de apice indentado.

Resultado da avaliacion agronomica

As variedades mdais precoces foron Negro
Ecoloxico e Negro de Santiago, e as mais tardias
Amadeo Monforte e Olimpia Ourense.

En canto aos rendementos, foron en xeral baixos,
non superando os 10 kg/m? (5 kg/planta), coa
excepcion de Apementado (13 kg/m?). Tamén
destacaron Negro de Santiago (9 kg/m?) e Amadeo
Monforte (8 kg/m?).

Ensaio de avaliacion de tomates no CIAM a finais de xullo

Cando se clasificaron as producions por calibre
do froito, todas estas variedades destacaron
por ter mais do 50% da producién con calibres
moi grandes, é dicir, > 102 mm: Avoa de Osedo,
Amadeo Monforte, Olimpia Ourense e Monforte
Grande.

Resultado da avaliacion fisicoquimica

Todas as variedades mostraron froitos de
escasa dureza. Os tomates pequenos tenderon
a presentar mais dureza. Asi, Monforte Pequeno
(3 kg/cm?) e Amadeo Monforte (2,8 kg/cm?) foron
os mais duros.

Coémpre salientar o alto contido en °Brix e
en acidez dos cultivares Negro de Santiago
(5,2 °Brix/0,24 % AC (porcentaxe de acidez
expresada como acido citrico)) e Negro Ecoloxico
(6,4 °Brix/0,27 % AC), o cal é indicativo dun sabor
mais intenso. Efectivamente, non sé son o doce
e o acido dous dos sabores basicos rapidamente
detectados polo consumidor, senén que a acidez
actia como potenciador doutros aromas.




Amadeo Amarante Apementado

José Luis Avoa de Osedo Convento

Olimpia Ourense Pili San Fiz Taller Lubre

As fotografias non representan os tamarios de forma proporcional

Pés de planta de tomate crecendo en turba negra con perlita
(4:1) sementados a finais de abril e listos para transplantar
(20 cm ou 5-6 follas)

Conclusion

Recoélleronse e avalidronse 13 cultivares
tradicionais de tomate co obxecto de conservar
a diversidade xenética e determinar o seu
potencial agronémico e comercial. En xeral, as
produciéns foron escasas e as durezas baixas para
todos eles. Os cultivares Pili Sanfiz, Apementado,
Amarante e José Luis destacaron polas suas
formas peculiares. Os cultivares Negro Ecoldxico
e Negro de Santiago resultaron de interese
polas stias caracteristicas organolépticas. Hoxe
podemos xa confirmar que estes dous cultivares
son o mesmo. Este traballo, e outros anteriores,
permitiron que as variedades Negro de Santiago
e Avoa de Osedo estean rexistradas a dia de hoxe
como variedades comerciais a nivel nacional. ¥§

